
Sutaproktam 1 Vasudevamahatmyam

सूतप्रोक्तं १ वासुदेवमाहात्म्यम्  

वासुदेवपरा   वेदा वासुदेवपरा   मखाः ।
वासुदेवपरा   योगा वासुदेवपराः   क्रियाः ॥ २८॥
वासुदेवपरं   ज्ञानं  वासुदेवपरं   तपः ।
वासुदेवपरो   धर्मो वासुदेवपरा   गतिः ॥ २९॥
स एवेदं ससर्जाग्रे   भगवानात्ममायया ।
सदसद्रूपया  चासौ गुणमय्याऽगुणे    विभुः  ॥ ३०॥
तया विलसितेष्वेषु  गुणेषु    गुणवानिव  ।
अन्तःप्रविष्ट आभाति विज्ञानेन  विजृम्भितः ॥ ३१॥
यथा ह्यवहितो वह्निर्दारुष्वेकः  स्वयोनिषु  ।
नानेव  भाति विश्वात्मा भूतेषु   च तथा पुमान्  ॥ ३२॥
असौ गुणमयैर्भावैर्भूतसूक्ष्मेन्द्रियात्मभिः      ।
स्वनिर्मितेषु    निर्विष्टो  भुङ्क्ते  भूतेषु   तद्गुणान्  ॥ ३३॥
भावयत्येष सत्त्वेन लोकान् वै  लोकभावनः ।
लीलावतारानुरतो  देवतिर्यङ्नरादिषु  ॥ ३४॥
इति श्रीमद्भागवतमहापुराणे   प्रथमस्कन्धे द्वितीयाध्यायान्तर्गतं

सूतप्रोक्तं वासुदेवमाहात्म्यं   समाप्तम् ।
भागवतपुराण  । अध्याय १/२/२८-३४॥

